
Հ Ի Մ Ն Ա Վ Ո Ր Ո Ւ Մ
«Գնման ընթացակարգը չկայացած հայտարարելու թույլտվություն 
տալու,  ՀՀ կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն կատարելու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի վերաբերյալ

1. Անհրաժեշտությունը.
 Նախագծի ընդունման անհրաժեշտությունը պայմանավորված է «Հայաստանի Հանրապետության քաղաքացու անձնագրի մասին»  ՀՀ օրենքով նախատեսված կենսաչափական տվյալներով անձնագրերի տպագրման աշխատանքների անընդհատությունը և Հայաստանի Հանրապետության քաղաքացիներին մատուցվող ծառայությունների պատշաճ որակն ապահովելու հանգամանքով: 
2. Ընթացիկ իրավիճակը և խնդիրները.
      ՀՀ ոստիկանության ԱՎ վարչության 2021 թվականի բնականոն գործունեությունը պատշաճ ձևով կազմակերպելու նպատակով ՀՀ ոստիկանության կողմից 09.10.2020թ.-ին «Գնումների մասին» օրենքի 15-րդ հոդվածի 6-րդ մասի հիմքով կենսաչափական անձնագրերի տպագրման աշխատանքների ձեռք բերման նպատակով հրապարակվել է ՀՀ Ո ԲՄԱՇՁԲ-2021-ԿԵՆՍԱՉԱՓԱԿԱՆ ծածկագրով ընթացակարգ, որի բացումը տեղի է ունեցել  42 օր հետո 18.11.2020թ.-ին: Ընթացակարգին մասնակցել են  ԻՆՏԵԼԻՋԵՆԹ ՍՈԼՈՒՇՆՍ ՍՊԸ-ն և Polska Wytwornia Papierow Wartosciowych S.A. ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ.Ը-ն: Գնումների օրենսդրության պահանջներին համապատասխան 23.11.2020թ-ին ՀՀ ոստիկանության կողմից կազմակերպվել է միաժամանակյա բանակցություններ՝ գնային առաջարկների նվազեցման նպատակով:

Բանակցությունների արդյունքում, որին մանսակցել են վերը նշված թվով երկու կազմակերպությունները, ընտրված մասնակից է ճանաչվել Polska Wytwornia Papierow Wartosciowych S.A./ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ.Ը-ն, իսկ երկրորդ տեղ զբաղեցրած մասնակից է ճանաչվել ԻՆՏԵԼԻՋԵՆԹ ՍՈԼՈՒՇՆՍ ՍՊԸ-ն: 

2012 թվականին ՀՀ-ում կենսաչափական համակարգը ներդրվել է Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկներության կողմից: Համակարգի շահագործման նպատակով նշված ընկերությունը ներդրել է անհրաժեշտ տեխնիկական սարքավորումներ և համապատասխան ծրագրային փաթեթներ: Ներկայումս ՀՀ-ում շրջանառության մեջ գտնվող կենսաչափական անձնագրերի բլանկները և նույնականցման քարտերը հարմարեցված են ներդրված սարքավորումների և ծրագրային փաթեթների միջոցով տպագրելու և թողարկելու համար: 
կենսաչափական անձնագրի բլանկն իր մեջ պարունակում է էլեկտրոնային կրիչ (չիպ), ինչով պայմանավորված 2012 թվականին  <<Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկերության>> կողմից մշակվել է համապատասխան ծրագրային ապահովում: Կենսաչափական անձնագրի բլանկում էլէկտրոնային կրիչի փոփոխության դեպքում համապատասխան ծրագրում պետք է իրականացվեն տարբեր տեսակի ծրագրային հրամաններ, ինչը ենթադրում է ծրագրային փոփոխություններ կենսաչափական ծրագրային կոդի մակարդակում: 
Նշված փոփոխություններն իրականացնելու հնարավորության վերաբերյալ 2021թ. մարտի 9-ին հարցում է կատարվել  <<ԷԿԵՆԳ>> ՓԲ ընկերություն և ստացվել պատասխան, որ ներկայումս ներդրված և գործող ծրագրային համակարգի կոդերը <<Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկերութունը>> չի հանձնել ՀՀ ոստիկանությանը, ինչպիսի պայմաններում ներդրված  ծրագրում փոփոխություն կատարելը դառնում է անհնար, քանի որ գործ ունենք փակ համակարգի հետ: Ներկայումս հրատապ անհրաժեշտություն է առաջացել փոխելու գնման առարկայի (կենսաչափական տվյալներով անձնագրի) տեխնիկական բնութագիրը, ինչով էլ պայմանավորված է գնման ընթացակարգը չկայացած հայտարարելու և մեկ անձից գնում իրականացնելու անհրաժեշտությունը:
«Գնումների մասին» օրենքի 23-րդ հոդվածի 1-ին մասի 2-րդ կետի համաձայն՝ Գնումը կարող է կատարվել մեկ անձից, եթե արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: 

Հաշվի առնելով վերոգրյալը, ինչպես նաև ժամանակի սղությունը (պայմանավորված անձնագրային և վիզաների վարչության պահեստում կենսաչափական անձնագրերի սակավաթիվ քանակի առկայությամբ՝ 19.03.2021թ.-ի դրությամբ 1000 հատ, որը կբավականացնի մինչև սույն թվականի մարտ ամսվա վերջ), գտնում ենք, որ օրենսդրությամբ նախատեսված կենսաչափական տվյալներով անձնագրերի տպագրման աշխատանքների անընդհատությունը և ՀՀ քաղաքացիներին մատուցվող ծառայությունների պատշաճ որակն ապահովելու հանգամանքով պայմանավորված, անձնագրերի ձեռք բերումը հնարավոր է իրականացնել մեկ անձ գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու միջոցով՝ տվյալ համակարգը ներդրած, այսինքն Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկներությունից: 
Այդ իսկ պատճառով, Նախագծով առաջարկվում է, որպեսզի ՀՀ կառավարության որոշմամբ հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշման (այսուհետ՝ Որոշում) 23-րդ կետի 5-րդ ենթակետի  «բ»  պարբերությունը, ՀՀ կառավարությունն անհետաձգելի համարի Նախագծին կից ներկայացված հավելվածով նախատեսվող գնման առարկայի գնումը և թույլատրի ՀՀ ոստիկանությանը՝ տվյալ գնումն իրականացնել «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնում կատարելու ձևով՝ չկիրառելով Որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
  Նախագծի ընդունման արդյունքում ՀՀ պետակա բյուջեում ծախսերի կամ եկամուտների ավելացում կամ նվազեցում չի ակնկալվում: 

3. Կարգավորման նպատակը և բնույթը. 

Կարգավորման նպատակը «Քաղաքացու անձնագրի մասին» օրենքի պահանջներին համապատասխան քաղաքացիներին կենսաչափական անձնագրերի հատկացման գործընթացի անընդհատության ապահովումն է:
4. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ ոստիկանության կողմից:
 5. Ակնկալվող արդյունքը. 

ՀՀ ոստիկանության անձնագրային և վիզաների վարչության կողմից մատուցվող ծառայությունների պատշաճ կատարում:

ՀՀ ՈՍՏԻԿԱՆՈՒԹՅՈՒՆ

